
    თანამედროვე მსოფლიოში და მათ შორის საქართველოშიც, ინტენსიურად მიმდინარეობს 

ბუნების გლობალური ცვლილებები და ცივილიზაციის განვითარებასთან ერთად 
განუზომლად იზრდება ჰიდროლოგიურ ობიექტებზე ანთროპოგენური ზეგავლენის 
ფორმები და მასშტაბები.  

   შავი ზღვის სანაპირო საქართველოს მნიშვნელოვან ნაწილს წარმოადგენს. მას დიდი 
წვლილი შეაქვს ქვეყნის ეკონომიკის განვითარებაში. უდიდესია მისი რეკრეაციული 
მნიშვნელობა, გარდა ამისა სარეწაო გამოყენებაც აქვს. შავი ზღვის წყლის რესურსების 

ხარისხზე მნიშვნელოვნად არის დამოკიდებული დასავლეთ საქართველოს ეკოლოგიური 
მდგომარეობა. 

   შავი ზღვის წყლის მახასიათებლებზე მნიშვნელოვან გავლენას ახდენს მასში ჩამდინარე 

მდინარეების მიერ ჩამოტანილი მყარი მასალა. შავი ზღვის ეკოლგიურ მდგომარეობაზე დიდ 
გავლენას ახდენენ აჭარის მდინარეები, განსაკუთრებით კი მდინარე ჭოროხი, რომლის 
დარეგულირების შემდეგ მნიშვნელოვნად შემცირდება ნაკადის ტრანსპორტუნარიანობა. 

   წინამდებარე ნაშრომში გაანალიზებულია აჭარის მდინარეების წყლის რაოდენობრივი და 

ხარისხობრივი ცვალებადობის გამომწვევი მიზეზები, მისი გავლენა მიმდებარე 
ეკოსისტემებზე, შეფასებულია ზღვის წყლის რესურსები, ანთროპგენური დატვირთვების 
ფორმები და მასშტაბები, რაც მეტად მნიშვნელოვანია წყლის რესურსების აუზური მართვისა 

და კომპლექსური გამოყენების პერსპექტივაში დაგეგმარებისათვის. 
 


